
Cultura cun u senza strategia chantunala
Il Café per ina prudenta consultaziun dal Teater da Cuira è frunta sin grond interess

DAD ANDREAS CADONAU

� La cultura carmala, il Café dal Tea-
ter da Cuira è stà ferm occupà il glin-
desdi passà a chaschun da la discus-
siun davart il sboz per la nova lescha
da cultura. Ina discussiun ch’è plitost
sa fatschentada cun dumondas fur-
malas tranter regenza e cussegl
grond enstagl cun il cuntegn dal sboz.
Atgnamain, uschia il cusseglier guver
nativ Martin Jäger il glindesdi en il Café
dal Teater da Cuira, n’haja el insumma
betg vulì sa participar a quella discussi
un publica davart il sboz da la revisiun
totala da la lescha chantunala da cultu
ra. El e l’administraziun chantunala ha
jan terminà la lavur e preschentà il sboz.
Ussa sajan las diversas instituziuns, par
tidas, organisaziuns e vischnancas envi
dadas da prender posiziun enfin mez
avrigl.  Martin Jäger ha vinavant punc
tuà ch’il sboz na saja betg sia proposta
persunala ed era betg quella da l’Uffizi
chantunal da cultura, mabain da la re
genza grischuna. Il deputà e president
da la Partida liberaldemocratica, Bruno
Claus, è vegnì preschentà da la maina
discussiun, Ann-Marie Arioli, la codi
rectura dal Teater da Cuira, sco iniziant
da la revisiun totala da la lescha da cul
tura. El ha repetì sia critica vers la regen
za grischuna da nun avair fatg la lavur.
El ha renfatschà al cusseglier guvernativ,
Martin Jäger, d’avair refusà l’incumben
sa dal cussegl grond da betg sulet pre
schentar ina prosposta per ina nova le
scha, mabain da definar ina strategia da
la politica da cultura e da stipular lin
gias directivas per applicar la lescha.
Senza quella strategia e senza lingias di
rectivas n’haja ina nova lescha da cultu
ra nagina valur. La discussiun tranter
Martin Jäger e Bruno Claus pertutgant
las incaricas ed incumbensas da regenza
e parlament nun èn novas e n’èn betg
stadas en in context direct cun la lescha
da cultura.

Ina schlanca lescha
cun novaziuns impurtantas

Il cusseglier Martin Jàger ha defendì il
sboz per ina nova lescha da cultura ch’el
ha titulà per schlanc, sa focussà sin l’es
senzial e che cuntegnia diversas nova
ziuns impurtantas. Il cusseglier guver
nativ ha er explitgà la tenuta da la regen
za da desister da lingias directivas e da
definar strategias. El è da l’avis ch’i fissià
fauss da restrenscher la promoziun cul
turala sin il fundament da la situaziun
actuala. Martin Jäger giavischa ina le
scha che pussibilitescha in svilup cultu
ral. In svilup ch’el valitescha per impur
tant gist en in chantun cun ina fitg gron
da varietad culturala. Ulteriurmain ha

Martin Jäger visà al fatg che la procedu
ra dad elavurar la revisiun totala da la le
scha da cultura saja medema sco tar las
revisiuns dad autras leschas. Schlettas
notas n’ha il sboz da la nova lescha da
cultura betg retschavì, era betg dals dus
ulteriurs participants a la runda da dis
cussiun. Marianne Fischbacher, conser
vatura dal Museum Regiunal Surselva
ed anteriura presidenta da la Uniun dals
museums grischuns, vesa dentant la ne
cessitad per ina clera strategia culturala
per il chantun. Ella è da l’avis ch’il chan
tun stoppia definar tgi e sut tge circum
stanzas ch’il chantun porschia cunveg
nas da prestaziun ad instituziuns cultu
ralas. Sulet quellas cunvegnas da presta

ziun lubeschian a las instanzas ed orga
nisaziuns dad events culturals ina tscher
ta segirtad da planisar a lunga vista. La
proposta da la lescha stipuleschia bain la
pussaivladad da stgaffir cunvegnas da
prestaziun. Las cundiziuns per quellas
cunvegnas na sajan dentant betg enco
nuschentas. Aspects positivs vesa er il
deputà ed autur Andri Perl en il sboz per
la nova lescha da cultura. Ch’ina discus
siun davart ina strategia culturala e lin
gias directivas en il cussegl grond pos
sian meglierar quella lescha, dubitescha
Andri Perl in zichel, cunzunt en vista a
la situaziun finanziala dal chantun che
vegnia strusch a metter a disposiziun da
pli daners per la cultura.

La runda da discussiun cun Andri Perl, Bruno Claus, Ann-Marie Arioli, Martin Jäger e Marianne Fischbacher (da san.) nun han temati-
sà il cuntegn dal sboz per ina nova lescha da cultura, dentant la mancanza dad ina strategia culturala chantunala. FOTO A. CADONAU

L’economia pretenda in segund tunnel al Gottard
Votaziun dal pievel dals 28 da favrer 2016

� (anr/ld) L’economia svizra pretenda
ina sanaziun ponderada dal tunnel
existent d’autos tras il Gottard. Quai è
pussaivel mo cun la construcziun d’in
segund tunnel per ils autos tras il Got-
tard, manegian exponents da l’econo-
mia. L’economia svizra dovria ina collia
ziun da traffic segira e fidada tras il Got
tard, e quai sin via e sin las rodaias, ha
punctuà Hans-Ulrich Bigler, il president
da l’uniun d’artisanadi e mastergn. L’eco
nomia na saja betg pronta da sfarlattar
milliardas francs per installaziuns da char
giada provisoricas che na funcziunian
betg, custian dentant dapli ch’in segund
tunnel. Talas installaziuns stuessan vegnir
dismessas senza ina ulteriura utilisaziun.
La construcziun d’in segund tunnel saja
pli bunmartgà, quel possia er vegnir utili
sà en l’avegnir en cas da sanaziuns. Spe
zialists ed experts hajan examinà seriusa
main, durant blers onns, diversas varian
tas e formulà propostas per mauns dal
parlament federal. L’economia sustegnia
la varianta che pretenda la construcziun
d’in segund tunnel per autos tras il Got
tard perquai che quella schliaziun è me
glra che la proposta dals opponents, è Big
ler persvas. Sch’ils adversaris veglian uss in
spustament dal termin da sanaziun saja
quai in mussament ch’els na possian betg
preschentar ina varianta che funcziunia.

Per in provediment segir
Per Fabio Regazzi, il president da l’Uniun
industriala dal Tessin, è la construcziun
d’in segund tunnel da gronda muntada
per il Tessin e per la Svizra insumma.
L’Italia dal nord saja in impurtant parte

nari da commerzi per l’entira Svizra. In
terpresas or da tut ils chantuns exporte
schian ed importeschian products sur il
Gottard e sur ils cunfins cun l’Italia per
ina summa da var nov milliardas francs
(2014). Las interpresas svizras sajan de
pendentas d’ina communicaziun da traf
fic sin via e sin la viafier, ha constatà il cus
seglier naziunal da la pcd. En ina nota da
posiziun pretendan er Migros, Coop e
Manor la construcziun d’in segund tun
nel per uschia pudair garantir il provedi
ment da tut la Svizra.

Da muntada per il turissem
Il turissem saja confruntà cun grevs pro
blems, ha fatg attent Casimir Platzer, il 
president da GastroSuisse. Gist per ils 
autocars n’existian naginas schliaziuns 
valaivlas co ch’ins veglia laschar passar 
quels il Gottard. Las staziuns da chargia 
provisoricas na tanschian betg per il traf
fic da camiuns. Il turissem svizzer è de
pendent da communicaziuns stradalas 
che funcziunan. Senza talas vegnian ins 
ad evitar viadis tras la Svira, ha admonì 
Platzer.

Transit infernal
Avant otg dis han fatg attent qua ils oppo
nents tessinais a las consequenzas negativas
d’in augment dal «transit infernal» per la sa
nadad da la populaziun. Sin la dumonda
tge risposta che haja l’economia davart
l’augment dal traffic d’autos e la sanadad da
la populaziun ha menziunà Regazzi divers
fatgs. Il traffic d’autos tras la Leventina saja
sa sminuì per 6%–7% ils ultims onns, pli
navant è sa sbassada la pulvra fina. In aug
ment han ins bain constatà en il sid dal
chantun pervia dal traffic cunfinari.

Divers exponents 
da l’economia 
svizra èn s’expri-
mids en favur d’in 
segund tunnel 
d’autos al Gottard 
per pudair sanar il 
tunnel existent. 

KEYSTONE

Nagin interess per 
cumprar hotels

� (rtr) En l’Engiadina Bassa e la Val Mü
stair èn venals sur diesch hotels. Divers da
quels hotels gia dapi divers onns, ma sen
za success. En la destinaziun da Engiadi
na Scuol Samignun Val Müstair datti ra
dund 120 hotels. Radund 10% da quels
vegnan fatgs venal. Tut ils hotels ch’èn en
vendita sa chattan en las vischnancas pi
tschnas enturn ils centers da Scuol e Sa
mignun. La gronda part da quels hotels èn
hotels pitschens e mesauns ed èn gia dapi
divers onns sin il martgà. In dals gronds
problems per vender in hotel da famiglia
è la rendita ch’è pitschna. Da tschella vart
dovria per manar in hotel pitschen ina
preschientscha da set dis l’emna e pratica
main da bun’ura fin la saira.

